
A.L. 250 tal-2019

ATT DWAR IT-TAXXA FUQ IL-VALUR MIŻJUD
(KAP. 406)

Regolamenti tal-2019 li jemendaw it-Tielet Skeda li tinsab mal-Att 
dwar it-Taxxa fuq il-Valur Miżjud

BIS-SAĦĦA tas-setgħat mogħtija bl-artikoli 7 u 75 tal-Att dwar
it-Taxxa fuq il-Valur Miżjud, il-Ministru għall-Finanzi, għamel dawn
ir-regolamenti li ġejjin:-

Titolu, skop u 
bidu fis-seħħ. 

Kap. 406.

1. (1) It-titolu ta’ dawn ir-regolamenti hu Regolamenti tal-
2019 li jemendaw it-Tielet Skeda li tinsab mal-Att dwar it-Taxxa fuq
il-Valur Miżjud, u dawn ir-regolamenti għandhom jinqraw u
jinftiehmu ħaġa waħda mat-Tielet Skeda li tinsab mal-Att dwar it-
Taxxa fuq il-Valur Miżjud, liema Tielet Skeda hi minn hawn iżjed ’il
quddiem f’dawn ir-regolamenti msejħa "it-Tielet Skeda".

(2) Dawn ir-regolamenti għandhom idaħħlu fis-seħħ id-
dispożizzjonijiet tal-Artikolu 1 tad-Direttiva tal-Kunsill (UE) 2018/
1910 tal-4 ta’ Diċembru 2018 li temenda d-Direttiva 2006/112/KE fir-
rigward tal-armonizzazzjoni u simplifikazzjoni ta’ ċerti regoli tas-
sistema tat-taxxa fuq il-valur miżjud għat-tassazzjoni tal-kummerċ
bejn l-Istati Membri.

(3) Dawn ir-regolamenti għandhom jidħlu fis-seħħ, fl-1 ta’
Jannar 2020.

Jemenda l-
partita 1 tat-
Taqsima Wieħed 
tat-Tielet Skeda.

2. L-partita 1 tat-Taqsima Wieħed tat-Tielet Skeda, għandha
tiġi emendata kif ġej:

(a) fil-paragrafu (ċ) tagħha, il-kliem "li fih jiġu
importati." għandhom jiġu sostitwiti bil-kliem "li fih jiġu
importati;"; u

(b) minnufih wara il-paragrafu (ċ) tagħha, għandu jiġi
miżjud il-paragrafu ġdid (d) li ġej:-

"(d) (i) Fejn l-istess merkanzija tkun provvista
suċċessivament u dik il-merkanzija tkun intbagħtet jew ġiet
ittrasportata minn Stat Membru wieħed lejn Stat Membru
ieħor, direttament mingħand l-ewwel fornitur lill-aħħar
klijent fil-katina, id-dispaċċ jew it-trasport għandu jiġi
attribwit biss għall-provvista li ssir lill-operatur
intermedjarju.

(ii) Permezz ta’ deroga mis-subparagrafu (i),
id-dispaċċ jew it-trasport għandu jiġi attribwit biss
għall-provvista ta’ merkanzija mill-operatur
intermedjarju meta l-operatur intermedjarju jkun
ikkomunika lill-fornitur tiegħu n-numru ta’
identifikazzjoni tal-VAT li jkun inħariġlu mill-Istat
Membru li minnu tintbagħat jew tiġi trasportata l-
merkanzija.

(iii) Għall-finijiet tal-paragrafu (d) "operatur
intermedjarju" tfisser fornitur fil-katina minbarra l-
ewwel fornitur fil-katina, li jibgħat jew li jittrasporta
l-merkanzija jew huwa stess jew permezz ta’ parti
terza li taġixxi f'ismu.".

